
Islamismos

Description

Observar o panorama politico e electoral dos derradeiros anos en paises como Exipto, Libano, Turquia e agora Palestina, permite
determinar que o ascenso do islamismo politico, contrario ao discurso oficial en EEUU e Europa occidental, poderia mais ben
fomentar unha ineludible vaga democratizadora na rexién. (Foto: Celebracién da vitoria de Hamas no campo de refuxiados de Khan Yunes,
en Gaza).

Hamas, Hezbollah, os Irméans Musulmans... o ascenso politico e electoral dos movementos islamitas en Oriente Medio
causan unha contraditoria sensacién de temor e ilusién, dentro e féra da rexién mais conflitiva do planeta, desprazando
incluso escenarios tan preocupantes como Iran, Irag ou Siria.

E posible, ainda que non directamente vinculado a este suceso, que a invasion anglo-estadounidense de Iraq no 2003
afondara un indirecto a€ceefecto sorpresad€s para o cambio politico en Oriente Medio, pero marcadamente afastado das
politicas e as expectativas creadas en Washington e Londres. Observar o panorama politico e electoral dos derradeiros
anos en paises como Exipto, Libano, Turquia e agora Palestina, permite determinar que o ascenso do islamismo politico,
contrario ao discurso oficial en EEUU e Europa occidental, poderia mais ben fomentar unha ineludible vaga
democratizadora na rexion.

Este céalculo non estaba presente na promulgacion do plan para o Grande Oriente Medio, concibido pola administracion de
George W. Bush a mediados do 2003, pouco despois da vitoria militar contra o réxime de Saddam Hussein. De feito, este
plan espétase constantemente ante a realidade iraqui, a cada vez maior preponderancia de Iran e ante os recentes
procesos electorais na rexién. Deste xeito, 0s seus efectos vefien sendo completamente contraditorios cos desexos
impulsados por Bush e o seu equipo, tal e como se observou coa impresionante vitoria en Palestina do partido Hamas e as
sUas repercusiéns no actual panorama de Oriente Medio.

Cando nace o islamismo como opcién politica e social? Deixando de lado o wahabbismo na Peninsula arabiga a finais do
século XVIII, a creacion da comunidade dos Irmans Musulméans en Exipto en 1928, seguindo os postulados de Hassan al
Banna e o posterior impulso predicador de Sayyib Qotb, tbmase cronoloxicamente como 0 nacemento desta ideoloxia.
Estamos a falar dun Oriente Medio en proceso de transformacion politica, produto das secuelas dos séculos de
dominacion otoman e o recente colonialismo francés e britanico.

Posteriormente, coa creacion de paises como Iraq, Libano e Siria, este movemento islamita expandiuse rexionalmente en
confrarias e células sociais e politicas. A represion da sta expansion foi notoria, principalmente no Exipto de Nasser. Sen
embargo, obtivo un impulso politico, ainda que tamén cun sentido republicano, coa vitoria da revolucion islamica en Iran en
1979.

Dende unha perspectiva electoral, o islamismo politico xurdiu con forza na politica rexional coas eleccions lexislativas en

Alxeria a finais de 1991. A contundente vitoria da Fronte Islamica de Salvacion, FIS, provocou un impacto tan negativo nas
elites politicas e militares alxerinas, asi como na antiga metropoles francesa, que en xaneiro de 1992 se descofieceron 0s

seus resultados por parte do réxime laico e militar. O resultado foi desastroso para Alxeria: unha guerra civil que durou ata
finais dos noventa, con secuelas moi marcadas para a poboacién civil polo terrorismo aplicado dende ambos bandos.

A experiencia alxerina coaccionou, en diferentes sentidos, as expectativas e as politicas das elites e a sociedade civil
dende o Magreb ata Iran. En Marrocos existe un importante partido politico islamita, Xustiza e Desenvolvemento, terceira
forza parlamentaria. O FIS alxerino segue a ser un movemento de importancia, ainda que fracturado polas divisions
internas e o fracaso do movemento armado e terrorista Grupo Islamico Armado, GIA. Os Irmans Musulmans en Exipto se
converteron no principal partido de oposicion nas eleccions lexislativas de setembro, alteradas tamén pola represion oficial
do prooccidental presidente Hosni Mubarak. No 2005, o libanés Hezbollah (Partido de Deus), da comunidade xiita e
apoiado por Siria e Iran, obtivo unha sdélida vitoria lexislativa no sur do pais e se converteu nun movemento esencial na
transicion libanesa, trala retirada militar siria.

Nas eleccions lexislativas de outubro de 2002 en Turquia, o partido da Xustiza e o Desenvolvemento, AKP, alcanzou a
maioria parlamentaria que lle permitiu formar goberno ao actual primeiro ministro islamita, Recep Tayyip Erdogan. As elites
militares e politicas amosaron a sta tranquilidade ante a opcién europeista de Erdogan e 0 seu rexeitamento & guerra
anglo-estadounidense en Iraq. En Xordania, a Fronte de Accién Islamica ten notable presenza parlamentaria, asi como os
Irméns Musulméans en Kuwait. No parlamento israeli actian dous islamitas arabes. Nas derradeiras eleccions iraquis de
decembro, de 275 deputados na Asemblea Nacional, 203 pertencen a partidos islamitas xiitas, sunnitas e kurdos. Todo isto
sen contar co xiro ultrarrelixioso nas elecciéns presidenciais de Iran en xufio pasado, plasmada na vitoria do actual
presidente Mahmud Ahmadineyad.

Nun sentido historico, o islamismo comeza a constituirse nun referente politico para as sociedades arabes, suplantando a
ilusion xerada polo nacionalismo e o socialismo panarabista dos anos cincuenta e sesenta. Polo tanto, non constitie un
fracaso politico, como vaticinaran hai apenas unha década os expertos Oliver Roy e Gilles Kepel. Pero tamén semella
evidente que este aparentemente imparable ascenso dos partidos islamitas aumenta a incerteza e inquietude occidental.
Ainda estan por verse cédles seran as suas propostas no caso de que, como Hamas en Palestina, se acheguen ao
goberno. As relacions entre politica e relixion, os dereitos das mulleres e, nalgins casos como o de Hamas e o Hezbollah,
as suas relacions con grupos armados, seran tamén parte destes retos e desafios. Tamén esta a stia natureza,
contraditoria e voluble, influida polo contexto sociopolitico interno: uns avogan polo Islam tolerante das confrarias, mentres
outros premen pola radicalizacion politica.

Asi e todo, no actual momento de cambio politico en Oriente Medio, observase unha resposta autéctona, afastada do
cambio dirixido dende Washington, Londres ou Bruxelas. Os intereses e o0s erros das potencias occidentais permitiron
crear o moderno e convulso Oriente Medio e, na sta pretension de frear o avance islamita, apoiaron e apoian réximes
autoritarios como o de Saddam Hussein en Iraq ou Hosni Mubarak en Exipto, esquecendo con isto que o verdadeiro
cambio ven propiciado desde abaixo, dende a sociedade civil. Ainda que os seus propulsores, neste caso os islamitas, non
sexan os axentes politicos mais desexados para Occidente.

Acceso ao artigo orixinal no repositorio web 1998-2012
APARTADOSTEMATICOXEOGRAFICOS

Oriente Medio ARQUIVO
IDIOMA

Galego

Date Created
Xaneiro 31, 2006
Meta Fields

Autoria: 3713
Datapublicacion : 2006-01-31 00:00:00

Page 2
Para comprender o Mundo desde aqui, para proxectar a Galicia no contexto internacional


https://www.igadi.gal/ANTIGA/artigos/2006/rm_islamismos.htm

